
Роза Бағланова атындағы 
аудандық мәдениет 
орталығында       «Мерейлі 
отбасы – 2026»      ұлттық 
байқауының      аудандық 
кезеңінің жеңімпаздарын 
марапаттауға арналған     салта-
натты шара өтті.

Қыркүйек айының екінші 
жексенбісі – Отбасы күні 
қарсаңында өтіп жатқан шара-
да аудан әкімі Алмасбек Есма-
ханов мерейлі отбасыларды 
құттықтап, ізгі лебізін білдірді. 
Елімізде отбасы институтын 
нығайту,    ана   мен баланы 
қолдау, ұлттық құндылықтарды 
дәріптеу        бағытында 
атқарылып жатқан жұмыстарды 
атап өтті.

-«Мерейлі отба-
сы» ұлттық байқауы  төл 
құндылықтарымызды на-
сихаттап, ұлттың жаңа са-
пасын қалыптастыруға жол 
ашатын маңызды      жоба. 
Биыл байқаудың аудандық 
кезеңіне ауданымыздан 24 от-
басы қатысып, 4 отбасы үздік 
деп танылды. Елімізде отба-
сы институтын нығайтуға, ана 
мен баланы қолдауға, ұлттық 
құндылықтарды дәріптеуге, 
өскелең ұрпаққа      сапалы тәрбие 
беруге айрықша мән беріліп 
келеді. Аймағымызды төрт 
жылдан астам уақыт басқарған 
ҚР Премьер министрінің     
бірінші орынбасары Нұрлыбек 
Машбекұлының, облыс 
әкімі Мұрат Нәлқожаұлының 
қолдауымен отбасыларға 
қамқорлық пен көмек үздіксіз 
көрсетіліп   келеді. Қазір ауда-
нымызда             674 «Алтын алқа», 
1187 «Күміс алқа» иегерлері,  
5493 көпбалалы отбасы мем-

лекет тарапынан         тұрақты 
қолдауға ие болуда. Соңғы 
төрт жылда ауданымыздағы    
әлеуметтік осал топтағы  отба-
сылар  үшін 280 баспана,     оның 
ішінде 86 баспана көпбалалы  
отбасыларға берілді. Биыл 
әлеуметтік       осал топтағы 
отбасылар үшін  50 пәтердің 
құрылысы жүргізілуде. Ауда-
нымызда жас     отбасыларға          
қолдау көрсетуге, ұрпақ 
тәрбиесіне қатысты маңызды 
бастамаларды жүзеге      
асыруға бағытталған «Руха-
ният» орталығы ғимараты 
пайдалануға берілді. 

Қазақ халқы қашанда от-
басын қасиетті шаңырақ деп 
бағалап, оның бірлігі мен 
берекесін басты құндылық 
санаған. Бүгінгі таңда ұлттық 
салт-дәстүріміз бен отбасылық 
құндылықтарымызды дәріптеп, 
оларды жас ұрпақтың бойы-
на сіңіру – баршамызға ортақ 
міндет. Атадан қалған асыл 

мұраны ардақтап, дәстүр 
сабақтастығын жалғастырар 
мерейлі      ұрпақтың қатары 
көбейе берсін! Қазақтың 
әр отбасының керегесі кең, 
шаңырағы берік, еліміз аман, 
жұртымыз тыныш болсын, 
- деді аудан әкімі Алмасбек  
Әбілқасымұлы.

Байқаудың аудандық 
кезеңінің қортындысымен  
бас жүлде Досхожаевтар от-
басына бұйырды. Әйтеке би 
кентінде тұратын Досхожаев 
Әли Ақмырзаұлы мен Ахмедова 
Салия Мәдәлиқызы  42  жыл-
дан астам уақыт бойы өмірдің 
қуанышы мен қиындығын 

бірге еңсеріп, 4 ұл, 9 қыз 
тәрбиелеп өсірді. Көпбалалы 
ана Салия Мәдәлиқызы аналық 
еңбегі үшін «Күміс алқа»,  «Ал-
тын алқа» төсбелгілерімен 
марапатталған. Бүгінде До-
схожаевтар әулеті үлкенді 
сыйлау, кішіге қамқор болу, 
еңбекке адалдық пен отбасына 

жауапкершілік құндылықтарды 
ұрпақтан-ұрпаққа жалғастырып 
келеді. Байқаудың бірінші 
орыны «Тасарық»   ауылдық 
округінен Шахмарановтар  от-
басына, екінші орын  Қазалы 
қаласынан Тілеповтер,  үшінші 
орын  «Майлыбас» ауылдық 
округінен Сыдықовтар отбасы-
на  бұйырды.

Мұнан соң аудан әкімі 
байқауға қатысқан отбасылар-
ды «Берекелі отбасы», «Зияткер 
отбасы», «Бақытты отбасы»  но-
минацияларымен марапаттап, 
сый-сияпаттар  табыстады.

Салтанатты шарада байқауға 
қатысқан       өнерлі отбасы-
лар мен аудан өнерпаздары 
әннен шашу шашып, көпшілікке 
көтеріңкі көңіл-күй сыйлады.

Айта кетейік, отбасы 
құндылықтарын нығайту, 
адамгершілік құндылықтарды 
жаңғыртуға және отбасы 
мен некенің жағымды үлгісін 
дәріптеуге бағытталған 
«Мерейлі отбасы» ұлттық кон-
курсы елімізде 2014 жыл-
дан бері дәстүрлі түрде 
ұйымдастырылып келеді. 
Ұлттық байқауға бүгінге дейін 
ауданымыздан 200-ге жуық 
мерейлі отбасылар қатысты. 
2023 жылы ұлттық байқаудың 
облыстық кезеңіне қазалылық 
Ұлы Отан соғысының ардагері 

Қабақ Смағұл ақсақалдың 
әулеті «Смағұловтар» от-
басы қатысып, бас жүлдені 
иеленіп, республикалық 
кезеңде Қазақстандағы үздік 20 
отбасының қатарынан көрінген 
болатын. 

Қазалы ауданы әкімінің 
баспасөз қызметі

4 ҚАЗАН – ӨКІЛЕТТІК МЕРЗІМІ АЯҚТАЛҒАН «ҚҰМЖИЕК» АУЫЛДЫҚ
ОКРУГІ ӘКІМІНІҢ САЙЛАУЫ

«Құмжиек» ауылдық округі әкіміне кандидат 
Нағашыбаев Мұратбек Тұңғышбайұлының 

ӨМІРБАЯНЫ 

«Құмжиек» ауылдық округі әкіміне кандидат Нағашыбаев 
Мұратбек Тұңғышбайұлының  сайлауалды 

БАҒДАРЛАМАСЫНАН 

«Құмжиек» ауылдық округі әкіміне кандидат
 Толыбаев Нурлан  Бахытовичтың 

ӨМІРБАЯНЫ 

«Құмжиек» ауылдық округі әкіміне кандидат 
Толыбаев Нурлан  Бахытовичтың сайлауалды 

БАҒДАРЛАМАСЫНАН 

Мен, Толыбаев Нурлан Ба-
хытович 1983 жылы 18 шілдеде 
Қызылорда облысы, Қазалы 
ауданы, «Көларық»  ауылдық 
кеңесінде дүниеге келдім. 
Ұлтым  қазақ.

Жоғары білімдімін.  
« Қ а з т ұ т ы н у о д а ғ ы н ы ң »  
Қарағанды экономикалық 
университетін «Заңтану» 
мамандығы бойынша бітірдім.

2005-2012 жылдары 
«Бозкөл» ауылдық округі 
әкімі аппаратының маманы, 
жетекші маманы,  2012-2018 
жылдары Қазалы ауданының 
құрылыс бөлімінің бас маманы,  

2018-2019  жылдары Қазалы 
ауданының мемлекеттік актив-
тер және сатып алу бөлімінің 
бас маманы,  2019-2023 жыл-
дары Қазалы     ауданының 
мемлекеттік           са-
тып алу бөлімінің басшы-
сы,  2023 жылдан қазан 
айына дейін Қызылорда  
облыстық мемлекеттік са-
тып алу басқармасының 
жұмыстарды мемлекеттік са-
тып алу бөлімінің басшысы,  
2023 жылдың қазан айынан    
2024      жылдың шілдесіне дейін 
Қазалы ауданы әкімдігінің       
персоналды басқару (кадр 
жұмысы) бөлімінің басшысы,  
2024 жылдың тамыз айынан 
2025 жылдың маусым айы-
на дейін Қазалы ауданы әкімі 
аппаратының мемлекеттік- 
құқықтық жұмыстар бөлімінің 
бас маманы болып қызмет 
атқардым.  2025  жылдың  ма-
усымынан  осы  кезге дейін  
«Әйтеке би кенті әкімінің 
аппараты» коммуналдық 
мемлекеттік мекемесінің есеп 
және шаруашылық бөлімінің 
бас маманы қызметін атқарып  
келемін.

Отбасылымын.  Зайыбым 
екеуміздің  екі ұл, екі қызымыз 
бар.

ҚР Президентінің 
с т р а т е г и я л ы қ 
бағдарламаларын іске асы-
ру мақсатында «Құмжиек» 
ауылдық округі әкімі етіп 
сайланған жағдайда 
төмендегі жұмыстарды іске 
асыратын боламын. 

1. Бірінші кезекте ауыл 
жастары арасындағы 
жұмыссыздықты азайту 
мақсатында кәсіпкерлікті 
дамытуды қолға аламын. 
Жас кәсіпкерлердің биз-
нес-жобаларын дайындап, 
тиісті мекемелерге барып, 
жеңілдетілген несие алуына 
жәрдемдесемін; 

2. Ауыл шаруашылығы са-
ласын қолдау мақсатында 
шаруа қожалықтарын 
біріктіріп, ауыл  шаруашылық 
өндірістік кооперативін 
құрып, пайызы төмен не-
сие,  ауыл шаруашылығы 
құрылымдарына мемлекет-
тен берілетін субсидия алуы-
на ықпал етемін; 

3. Азық-түлік қауіпсіздігін 
болдырмау мақсатында 
ауыл тұрғындарының   
бақша дақылдарын  егуін 
қамтамасыз етемін. Ол  үшін  
тұрғындардың  бақша егетін  
жерлерін дайындап, қоршап, 

тиісті аяқ сумен  қамтылуын  
қадағалап, дайын өнімдерін  
нарықтағы  бағасымен сату-
ды          ұйымдастырамын; 

4. Ауыл маңындағы 
мал жайылымдарының 
суландырылуын, ауыл 
тұрғындарының төрт түлігінің 
еркін жайылуын, қауіпсіздігін  
қамтамасыз етуге ықпал жа-
саймын; 

5. Ауылға сырттан инве-
стиция тартуды қолға ала-
мын.Ол үшін аудандағы және 
сыртта жүрген инвесторлар-
ды тартатын боламын; 

6 . А у ы л д а ғ ы 
асфальттанбаған көшелерге 
қаржы бөлдіріп, жөндеуді 
қолға аламын; 

7. Ауыл көшелерін 
түнгі жарықшамдармен 
қамтамасыз етуге ықпал 
етемін; 

8. Ауыл тұрғындарының 
әлеуметтік жағдайларының 
жақсы болуы негізгі міндетім 
болып табылады; 

Осы жұмыстарды ауыл 
тұрғындарымен ақылдаса 
отырып, атқаратын бола-
мын.

Қаржысы облыс 
бюджетінің 

қаражатынан төленді

Мені ауыл әкімі етіп  сайласаңыздар, 
алдағы 4 жылға уәде беремін:

Қ.Пірімов аулындағы ішкі көше 
жолдарының жөндеуден өтуіне және 
ауыл көшелерін жарықтандыруға;

Ауылдағы электр желілерін 
толығымен жаңарту және трансформа-
тор подстанцияларын ауыстыру;

Ауылдық округке қарасты елді 
мекендерді ауыз сумен қамтамасыз 
ету мақсатында ұңғымалы бұлақтар 
қаздыруға, Қ.Пірімов аулының батыс 
беткейінен жаңадан     «Тұрабай» бұлағын 
қазу жұмыстарының жүргізілуіне;

Ауылдық округке қарасты 
жайылымдық жерлерін түгендеу, 
кеңейту жұмыстарын жүргізуге;

Мектептің және спорт кешенінің 
қазандық ғимаратының газ отынына 
бейімделуіне;

Аулымызды заманауи, қауіпсіз 
және тұруға жайлы мекенге айналды-
ру. Балаларымыздың заманауи мек-
тептерде оқығанын, жастарымыздың 
осы жерде қалып, жұмыс істегенін, ал 
қарияларымыздың лайықты күтім мен 
құрметке бөленуіне;

Ауылға жолаушылар тасымалдай-
тын қоғамдық көліктің тұрақты түрде 
қатынауына жұмыстар атқаруға;

«Таза ауыл» мәдениетін 
қалыптастыру үшін көркейту,  
көгалдандыру жұмыстарын әрі қарай 
жандандыруға;

Көп балалы отбасылар мен мүмкіндігі 
шектеулі жандардың  қайтарымсыз 
мемлекеттік гранттар алып, сондай-
ақ, ауыл жастарының  мемлекеттік 
бағдарламалар аясында жеңілдетілген            

несие алып, өз кәсіптерін ашуына;
Ауылдық округ бойынша әрбір 

отбасының әлеуметтік цифрлық кар-
тасын қалыптастырып, тұрмысы 
төмен отбасылар       мен көп балалы 
отбасылардың  атаулы әлеуметтік көмек 
алуына;

Қ.Пірімов аулынан бюджет немесе 
жеке инвестор арқылы балабақша салу-
ды қолға аламын;

Округке қарасты «Қожақазған», 
«Тапа», «Мәдениет», «Лаубай» және 
басқа да Қарақұм беткейіндегі 
тұрғындардың әлеуметтік жағдайын 
жақсартуға, мал шаруашылығымен ай-
налысатын шаруа қожалықтары мен 
кәсіпкерлердің кәсіп ауқымын кеңейтуге 
жұмыс    істеуге  күшімді саламын.

Ауылдық    округтегі жаңадан 
кәсіп ашамын деген азаматтарға 2,5 
пайыздық несие алуына жәрдемдесуге, 
тұрмысы төмен, аз қамтылған, мүмкіндігі 
шектеулі отбасыларына  көмектер 
көрсетуге;

Жастарды Отансүйгіштікке 
тәрбиелеуге, олардың қоршаған орта-
ны қорғау мәдениетін дамытуға, округ 
көлемінде жастар саясатын жүйелі 
түрде жүргізу, жастар арасындағы 
жұмыссыздықты жою мен олардың де-
малысын өз деңгейінде өткізуге ықпал 
етуге;

Ауылдың қоғамдық-саяси аху-
алын тұрақты ұстауға оның ішінде   
санитарлық-эпидемиологиялық 
жағдайды басты назарда  ұстауға  
үлесімді қосамын.

Қаржысы облыс 
бюджетінің қаражатынан төленді

Мен, Нағашыбаев 
Мұратбек Тұңғышбайұлы 
1985 жылы 12 тамыз-
да Қазалы  ауданы, 
Басықара аулында 
дүниеге келдім.

2003-2007 жылдары 
Жамбыл облысы, Та-
раз қаласындағы «Әулие 
ата» университетінде 
«Заңгер» мамандығы 
бойынша білім алдым.

Еңбек   жолымды 
2007-2008 жылдары 
Жамбыл облысы, Тараз 
қаласындағы №85395 
әскери бөлімінде келісім 
шарт бойынша жұмыс 

істедім. 
2009-2012 жылдары 

Қызылорда облысы, 
Қазалы     ауданы №2 
өрт сөндіру бөлімінің 
байланыс маманы, 
2012-2017 жылдары 
Қазалы    аудандық     
білім бөлімінің     
жетекші маманы,    
2017-2020 жылда-
ры    Қазалы ауданы 
әкімі аппаратының 
мемлекеттік құқықтық 
жұмыстар бөлімінің 
бас инспекторы, 
2020-2022 жылдары 
Қазалы ауданы әкімі 
аппаратының персо-

налды басқару (кадр жұм
ысы)                          бөлімінің 
басшысы, 2022-2025 
жылдары Қазалы 
ауданының  жұмыспен 
қамту және әлеуметтік 
бағдарламалар бөлімі 
басшысының орынба-
сары, 2025-2026 жыл-
дары Қазалы қаласы 
әкімінің орынбасары, 
2026 жылдың     мау-
сым айынан бастап осы 
кезге дейін Әйтеке би 
кенті әкімінің орынбаса-
ры лауазымын атқарып                                                                                                             
келемін.

4 ҚАЗАН – ӨКІЛЕТТІК МЕРЗІМІ АЯҚТАЛҒАН «ҚҰМЖИЕК» АУЫЛДЫҚ
ОКРУГІ ӘКІМІНІҢ САЙЛАУЫ

«Құмжиек» ауылдық округі әкіміне 
кандидат Ерімбетов Талант Болатұлының 

ӨМІРБАЯНЫ 

«Құмжиек» ауылдық округі әкіміне кандидат Ерімбетов 
Талант Болатұлының сайлауалды 

БАҒДАРЛАМАСЫНАН 

Мен, Ерімбетов 
Талант Болатұлы 
1992 жылы Қазалы 
қаласында дүниеге 
келдім. Білімім жоғары, 
отбасылымын.

1999-2010                жылдары  
Қазалы       қаласындағы    
М.Горький атындағы 
№16 орта  мектеп-
те білім алдым. 2010-
2014             жылдары 
Астана қаласындағы 
« Т ұ р а н - А с т а н а » 
у н и в е р с и т е т і н д е  
« қ ұ қ ы қ т а н у »   

м а м а н д ы ғ ы 
б о й ы н ш а  
жоғары білім  
алдым.

А л ғ а ш қ ы 
еңбек         жо-
лымды 2015-
2017 жылда-
ры         Әйтеке 
би кентіндегі   
«Қазалы не-
сие кредиттік» 
жауапкершілігі 
ш е к т е у л і 
серіктестігінің 
заңгері бо-
лып баста-
дым. 2017-
2020 жылдары 
Қазалы қаласы 
ә к і м і 
а п п а р а т ы н ы ң 

жетекші маманы,            
2020               жылдың 
маусым айынан 
Қазалы қаласы әкімі       
аппаратының бас       ма-
маны    қызметін атқарып 
келемін.

Әр жылдары аудан, 
облыс        әкімдерінің 
м а р а п а т т а р ы м е н ,  
облыстық әділет 
д е п а р т а м е н т і 
б а с т ы ғ ы н ы ң 
алғыстарымен мара-
патталдым.

Мемлекет     басшысы   Қасым-
Жомарт   Кемелұлы    Тоқаевтың 
«Әділетті    Қазақстан»   құру бағытындағы 
саясатының       басты мақсаты – халықтың 
әл-ауқатын арттыру, экономиканы      да-
мыту, еңбек адамына қолдау көрсету, 
ауыл шаруашылығы мен   кәсіпкерлікті  
өркендету.

Мен осы мемлекеттік саясат-
ты ауылдық округ деңгейінде нақты 
істермен       жалғастыруды басты міндетім 
деп санаймын. Менің мақсатым – құр 
уәде беру емес, халықпен бірге нақты 
нәтижеге қол жеткізу.

Жұмыссыз азаматтарды жұмыспен 
қамту шараларына тарту;

Шағын және орта кәсіпкерлікті 
дамытуға жағдай жасау;

Кәсіп бастауға ниетті тұрғындарға 
мемлекеттік бағдарламалар мен 
жеңілдетілген несиелер туралы 
түсіндіру;

Кәсіпкерлерге жер, салық, несие 
және заңнамалық мәселелер бойынша 
бағыт-бағдар беру;

Жаңа жұмыс орындарын ашуға ықпал 
ету.

Шаруа қожалықтары мен    жеке 
қосалқы шаруашылықтардың 
жеңілдетілген несие және мемлекеттік 
қолдау шараларына қол жеткізуіне 
ықпал ету;

Мал азығын дайындау мәселесін ше-
шуге жұмыс атқару;

Ауыл маңынан қосымша шабындық 
жерлерді қарастыру;

Аудан орталығына қатынайтын 

қоғамдық көліктің тұрақты жүруіне ықпал 
ету;

Көшелердің  жарықтандыру мәселесін  
кезең-кезеңімен шешу;

Елді мекендерді абаттандыру;
Ағаш отырғызу, көгалдандыру 

жұмыстарын күшейту;
Ауыл маңындағы санитарлық 

тазалықты тұрақты сақтау;
Жастардың спортқа, мәдениетке 

және қоғамдық жұмыстарға белсенді 
қатысуын қолдау;

Жастардың кәсіп бастауына және 
жұмыспен қамтылуына жағдай жасауға 
ықпал ету.

Наубайхана жұмысын жандандыруға 
ықпал ету;

Жергілікті кәсіпкерлердің жаңа жоба-
ларын қалдау.

Учаскелік полиция инспекторымен 
бірлесіп             қоғамдық тәртіпті нығайту;

Құқық  бұзушылықтың  алдын алу;
Электронды  мемлекеттік қызметтерді  

пайдалануды  тұрғындарға  түсіндіру;
Ауыл шаруашылығы мен кәсіпкерлікте 

цифрлық мүмкіндіктерді пайдалану 
жөнінде  түсіндіру  жұмыстарын жүргізу.

Мемлекет басшысы айтқандай, елдің 
орнықты дамуының негізгі қозғаушы 
күші – еңбек, білім және азаматтық 
белсенділік. Осы құндылықтарды ауыл 
өміріне енгізіп, тұрғындармен бірге 
аулымыздың әлеуметтік-экономикалық 
дамуына бар күш-жігерімді  жұмсаймын.

Қаржысы облыс 
бюджетінің 

қаражатынан төленді

ОТБАСЫ КҮНІНЕ ОРАЙ «ГАУҺАР ТОЙ», «АЛТЫН ТОЙ» ИЕЛЕРІНІҢ
ЖАС ОТБАСЫЛАРМЕН КЕЗДЕСУІ

« Р у х а н и я т »  
орталығында қыркүйек 
айының екінші 
жексенбісінде атап 
өтілетін Отбасы күніне 
орай «Гауһар той», «Ал-
тын той» иелерінің  жас 
отбасылармен  кездесу 
өтті.

Шараның негізгі 
мақсаты – отбасы 
құндылықтарын дәріптеу, 
ұрпақтар сабақтастығын 
нығайту, өнегелі 
шаңырақтардың өмір жо-
лын кейінгі буынға үлгі 
ету.

Кездесуге аудан 
әкімінің орынбаса-
ры Жәнібек Алиев, 
отасқандарына 60 жыл 
толған «Гауһар той» 
иелері – Жанқуатовтар, 
50 жыл       отбасылық 
өмірді бірге өткерген 
«Алтын той» иелері – 
Сметовтер отбасы және  
жас жұбайлар қатысты.

Жиында Жәнібек 
Алмасұлы отбасы – 
қоғамның берік негізі 
екенін атап өтіп, ме-
рейтой иелері мен жас 
жұбайларды Отбасы 
күнімен  құттықтады.

«Дана      халқымыз 
«Отан – отбасынан 
басталады» деп бе-
кер айтпаған. Отбасы 
– адамға тәрбие мен 
тағылым беретін, мейірім 
мен сыйластықты 
қ а л ы п т а с т ы р а т ы н 
қасиетті шаңырақ. Бүгінгі 
басқосу – отбасылық 
қ ұ н д ы л ы қ т а р д ы   
дәріптеп, өнегелі               
отбасылардың өмір 
жолын жастарға 

үлгі ету тұрғысынан 
маңызды. Алпыс жыл бір 
шаңырақта ғұмыр кешіп, 
ұрпақ тәрбиелеген 
Жанқуатовтар от-
басы мен елу жыл 
отбасылық өмірді бірге 
өткерген Сметовтер 
әулетінің жарасымды 
ғұмыры – кейінгі буынға 
өнеге. Жас жұбайларға  
ш а ң ы р а қ т а р ы ң ы з д ы ң 
биік,     керегелеріңіздің 
кең болуын тілеймін», 

– деді аудан     әкімінің 
орынбасары.

Шарада Мұхит 
Жанқуатов пен Әлия 
Әліштің 60 жылдық 
отбасылық өмірі – 
«Гауһар тойы» және 
Смет Амантай мен Ме-
руерт Бөлегенқызының 
50 жылдық шаңырақ 
мерейтойы – «Алтын 
тойы»   атап өтіліп, оларға 
мерейтойлық куәліктер 
мен сый-сияпаттар  та-

бысталды.
Сонымен қатар, жаңа 

өмірге қадам басқан 
жас жұбайлар Қалдан 
Мәди Жақсыбайұлы 
мен Әбдіқани Айсәнім 
Сағатқызына неке қию 
туралы куәлік салта-
натты түрде табыстал-
ды.

Алты онжылдықты 
бірге еңсерген 
Жанқуатовтар отбасы 
7 баладан 19 немере, 
4 шөбере сүйіп отыр. 
Ал жарты ғасырлық 
отбасылық өмірін 
артқа тастаған Сме-
товтер шаңырағында 5 
бала, 16 немере және 1 
шөбере өсіп келеді.

Кездесуде жас 
жұбайларға ақ бата-
сын берген «Гауһар той» 
иесі Мұхит Жанқуатов 
отбасылық өмірдің 
қадірі мен берекесі ту-
ралы тағылымды тілегін 
жеткізді.

Отбасы күніне 
арналған шара мерекелік 
ән-шашумен жалғасты.

Қазалы ауданы 
әкімінің баспасөз 

қызметі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

СЫБАЙЛАС ЖЕМҚОРЛЫҚҚА ҚАРСЫ КҮРЕС – КҮРДЕЛІ МӘСЕЛЕЛЕРДІҢ БІРІ 
Сыбайлас    жемқорлыққа 

қарсы күрес  мемлекетіміздің 
бірден-бір қолға алған 
факторларының бірі. Оның ал-
дын алу үшін атқарылған жұмыс  
аз  емес.

«Сыбайлас жемқорлыққа 
қарсы іс-қимыл туралы» 
заң талабының аясында 
жемқорлыққа қарсы іс-әрекеттер 
әр салада жүзеге асырылу-
да. Әсіресе, халық парақорлық 
дертімен жиі бетпе-бет келеді. 
Сондықтан пара алу мен пара 
берудің жолын кесу мақсатында 
бүкіл қоғам болып белсенділік 
танытқанымыз   жөн. 

Мемлекеттік қызметкерлердің 
сыбайлас жемқорлық 
қылмыстарға бой алдыруының 
себептері әртүрлі. Кейбір 
қызметкерлердің кәсіби 
әдептілігінің жетіспеуі немесе 
жеке басының қамын ойлауы, 
жалақының   аз болуы және тағы 
басқа    себептер. Сондықтан  
қылмыстарға жол бермеу үшін 
қызметкерлерге тоқсан сай-
ын құқықтық оқыту, түсіндірме 
жұмыстары        жүргізіліп  оты-

рады. 
2026     жылы     «Ақжона»       

ауылдық       округі     әкімі ап-
паратында          сыбайлас 
жемқорлық,  құқық бұзушылық 
қылмыстарының алдын алу 
бағытында бірнеше ша-
ралар ұйымдастырылды. 
Ағымдағы            жылдың      нау-
рыз айында     «Заңның    үстемдігі 
және     жемқорлықпен   күрес» 
атты «Ақжона»             ауылдық      
округі              әкімі   аппаратының 
қызметкерлері арасында 
дөңгелек үстел өтті. Ұжым 

қызметкерлері сыбайлас 
жемқорлыққа қарсы саясаттың 
тиімділігін арттыру, сыбай-
лас жемқорлықтың кез келген 
көрінісіне «мүлдем төзбеушілік» 
таныту, сыбайлас жемқорлыққа 
қарсы қозғалысқа бүкіл 
қоғамды тарту және сыбайлас 
жемқорлыққа қарсы мәдениетті 
қалыптастыру жөнінде  өз ой-
пікірлерін   ортаға  салды.  

15 маусымда «Ақжона»  
ауылдық округі әкімі ап-
паратында «Майдакөл» 
ауылдық клубы,  «Майдакөл» 

ауылдық кітапханасының 
ұйымдастыруымен сыбай-
лас жемқорлықтың алдын алу 
мақсатында  «Елімнің болашағы 
– менің қолымда» атты кездесу 
өткізілді. 

Шараға ауылдық округтегі 
мекеме басшылары мен 
қызметкерлері, Жиенбай Ишан 
мешітінің имамы қатысты.

«Әділдік жоқ жерде,   пара 
белең        алады»,      «Дүние– байлық 
неге    керек,   денсаулығың бол-
маса», «Төрелігің  неге керек, 
халықтың көңілі толмаса» деген 
нақыл сөз сот саласында еңбек 
етіп жүрген қызметкерлердің 
бағдары іспеттес. Шынын-
да біз әділ төрелік       жасап,  
жемқорлықтан жоғары тұрған 
жағдайда ғана  халық  сеніміне  
ие  боламыз.

Біз жемқорлыққа қарсымыз.  
Біздің қоғамда сыбайлас 
жемқорлық болмауы үшін 
қоғам болып бұл індетке қарсы  
тұрайық.

Жанарыс Ернияз, 
«Ақжона»  ауылдық 

округінің әкімі

ЖАЛПЫҒА ОРТАҚ ІСКЕРЛІК ЭТИКЕТ ҚАҒИДАЛАРЫ
Мемлекеттік қызметте 

іскерлік этикет және рес-
ми мінез-құлық қағидалары 
маңызды рөл атқарады. Олар-
ды қатаң сақтау біздің іске де-
ген байыпты қатынасымызды, 
демек, жоғары      кәсібилікті 
көрсетеді.

Іскерлік этикет қағидалары 
барлығына бірдей және 
әрбір мемлекеттік қызметші 
дәрежесіне қарамай оны білуге 
міндетті.

Жалпыға ортақ іскерлік эти-
кет қағидалары мыналардан 
тұрады:

-жұмыс уақытын тиімді 
және орынды қолдану, дресс-
кодты сақтау, қызметкерлер 
арасындағы жұмыстағы қарым-
қатынас, іскерлік келіссөздер, 
тайм менеджменттің негіздерін 
меңгеру, әңгімелесушіге деген 
құрмет, телефон этикеті. 

-Іскерлік этикет қағидаларын 
сақтау мемлекеттік 
институттарға деген халықтың 
сенім деңгейін арттыруға ықпал 

етеді.
Қазалы аудандық 

с а н и т а р и я л ы қ -
эпидемиологиялық басқармада 
әріптестермен және басқа да 
қоғамдық тұлғалармен кезде-
сулерде өзара іс-қимылдың  
іскерлік форматы сақталып 
келеді.  

Мемлекеттік қызмет түрлерін 
алуда жеке және заңды 
тұлғалардан түскен өтініштерді 
қарау, объектіде тексерулер 
жүргізуде, өтініш иесіне жау-
ап жолдауда заңдылықтардың 
қатаң сақталуын           қадағалауда        
ұстау,      рәсімдеу      
құжаттарының (санитариялық-
эпидемиологиялық тексеріп-
қарау актісі, санитариялық-
э п и д е м и о л о г и я л ы қ 
қортындылардың) бекітілген 
нысандарға сәйкестігін, биз-
нес процестердің сақталуын 
қадағалау, мамандардың 
жауапкершілігін арттыру-
да   жұмыстар жүргізілуде. 
Жеке және заңды тұлғалардан 

келіп түскен өтініштердің, 
арыздардың уақытылы және 
заң талаптарына сәйкес жауап 
берілуі  қадағалануда.

Алдағы уақытта еңбек 
тәртібін сақтауда және сы-
байлас жемқорлыққа қарсы 
күресті барынша күшейтіп, 
әрбір мемлекеттік қызметшінің 
құқықтық сауатын көтеруде  
жұмыстар жүргізіле береді. 
Мекемеде режимді бақылау 
бөлмесі ұйымдастырылып, кіре-
беріс бөлмесіне, құжаттарды 
қабылдау бөлмесіне және 
аулаға бейнекамералар орна-
тылып, жұмыстар атқарылуда. 
Құжаттарды        қабылдау 
бөлмесіне арнайы маман 
бөлініп, кіре-берісте көрнекі 
нұсқаулықтар,  мемлекеттік 
көрсетілетін қызметтер 
түрлері, көрсетілетін 
қызметтердің бағалық  
көрсеткіштер тақтасы ілінген. 
Сонымен қатар, мекеменің 
бірінші қабатында «Өзіне өзі 
қызмет көрсету бұрышы» 

ұйымдастырылып, «Халықтың 
санитарлық-эпидемиологиялық 
саламаттылығы саласындағы 
мемлекеттік қызметтерді 
көрсету  туралы»     ҚР ДСМ  
2020    жылғы 30 желтоқсандағы 
№336/2020 бұйрығына    сәйкес 
жазылатын өтініш үлгілері, 
зертханалық зерттеулердің 
түрлерінің тізімі  тақтаға ілінген.

Басқарманың «Сыбай-
лас жемқорлыққа қарсы іс-
шара» жоспары дайында-
лып бекітілді,  жоспардағы 
іс-шаралар   уақытылы орын-
далып отыр.    2026 жылы  
басқарма қызметкерлері тара-
пынан  сыбайлас жемқорлық,   
құқық  бұзушылықтарға жағдай 
туғызатын және  сыбайлас 
жемқорлық,  құқық бұзушылық 
фактілері анықталған  жоқ.

Ранайкүл Саханова,  
Қазалы аудандық 

санитариялық-
эпидемиологиялық 

бақылау басқармасының 
бас маманы 

«Қазалы ауданы жұмыспен қамту және әлеуметтік бағдарламалар бөлімі» коммуналдық 
мемлекеттік мекемесінің жеке және заңды тұлғаларды қабылдау кестесі

Аты-жөні Лауазымы Қабылдау күні мен уақыты Мекен-жайы Байланыс телефоны

Бабанаев
 Совет 

Кеңесұлы

Бөлім басшысы Күнделікті жергілікті уақыт бойынша 
сағат 9.00-ден13.00 ге дейін

Түскі үзіліс уақыты 
сағат 13.00-ден 15.00-ге дейін 

Демалыс күндері; сенбі, жексенбі

Әйтеке би кенті, 
Төремұрат жырау көшесі, №7,

 2 қабат, 
№1 бөлме

8 (72438)
26-0-19

Зинадинов 
Ғалымжан 

Зинадинұлы

Бөлім 
басшысының 
орынбасары

Күнделікті жергілікті уақыт бойынша 
сағат 15.00-ден 19.00-ге дейін

Түскі үзіліс уақыты 
сағат 13.00-ден 15.00-ге дейін

 Демалыс күндері; сенбі, жексенбі

Әйтеке би кенті, 
Төремұрат жырау көшесі, №7,

 2 қабат, 
№2 бөлме

8 (72438)
26-0-14


